
Қазақстан Республикасы 

Парламенті Сенатының депутаттарына

(тізім бойынша)

2022 жылғы 20 мамырдағы

№ 16-13-131Д/С 
Құрметті депутаттар!

Сіздердің Маңғыстау атом-энергетикалық комбинатының (бұдан әрі – МАЭК) қызметіне қатысты депутаттық сауалдарыңызды қарап, мынаны хабарлаймын.
Қаржыландыру көздері, жылдар бойынша жоспар көрсетілген БН-350 атом реакторының радиоактивті қалдықтарын қайта өңдеу жөніндегі іс-шараларға қатысты 
Бүгінгі күні БН-350 реакторлық қондырғысының пайдаланылған ядролық отыны 60 металл бетон контейнерге салынып бұрынғы Семей ядролық сынақ полигонының аумағында ұзақ мерзімді сақтауға орналастырылды. 2011 жылдан бері пайдаланылған ядролық отынды қорғау, ядролық және радиациялық қауіпсіздікті қамтамасыз ету жөніндегі жұмыстар республикалық бюджет есебінен қаржыландырылады.

Бұл ретте БН-350 реакторлық қондырғысының ғимараттары мен құрылыстарын қауіпсіз сақтау мақсатында «БН-350 реакторлық қондырғысын пайдаланудан шығару жобасы» техникалық-экономикалық негіздемесі әзірленді. Осы негіздемеге сәйкес 114,8 млрд теңге (2022-2032 жылдардағы баға) мөлшерінде қаржыландыру көзделген, оның ішінде құрылыс-монтаждау жұмыстары – 36 077,6 млн теңге, жабдықтар – 48 583,3 млн теңге, басқалары – 30 118,6 млн теңге. 

Келесі кезең реактор қондырғысының бірінші контурындағы сұйық металл натрийді және сұйық радиоактивті қалдықтарды өңдеудің тиімді және оңтайлы әдістері мен технологияларын таңдау болып табылады.
Қазіргі уақытта Энергетика министрлігі Атом энергиясы жөніндегі халықаралық агенттікпен бірлесіп жылдам нейтронды реакторларды пайдаланудан шығару кезінде туындайтын проблемалар және оларды шешу жолдары бойынша консультациялар жүргізуде.

Халықаралық сарапшылардың пікірін ескере отырып, технологияны таңдау қорытындылары бойынша заңнамада белгіленген тәртіппен БН-350 реакторлық қондырғысын ұзақ мерзімді қауіпсіз сақтау жағдайына келтіру жөніндегі жұмыстар жүргізілетін болады. 

Нақты жобалар бойынша жұмыстардың түпкілікті құны жобалау-сметалық құжаттаманы әзірлеу нәтижелері бойынша айқындалатын болады.
Жылу электр станцияларының, тұщыландыру қондырғыларының қуатын қалпына келтіру жолымен жобалық көрсеткіштерге қол жеткізу мақсатында қаржыландыру көздерін орындау мерзімдерімен нақтылай отырып, инвестициялық бағдарламаны іске асыру, әзірлеу барысы туралы

Бүгінгі күні МАЭК-тың 2022 - 2030 жылдарға арналған даму стратегиясы (бұдан әрі – Даму стратегиясы) әзірленуде, оның негізгі мақсаты өңірдің қажеттіліктері үшін электр энергиясын, жылу энергиясын және суды үздіксіз өндіру үшін кәсіпорынның тиімділігі жоғары және қаржылық тұрақты жұмыс істеуін қамтамасыз ету болып табылады. 
Қуаты тәулігіне 24 мың текше метр жаңа тұщыландыру қондырғыларын салу үшін республикалық бюджеттен қаржыландыру мәселесі қарастырылуда (болжамды құны – 18,7 млрд теңге, іске асыру мерзімі – 2022 - 2024 жж.).

Комбинат қондырғыларын жаңғырту, кеңейту, қайта құру және (немесе) жаңарту мақсатында 2023 - 2026 жылдарға арналған инвестициялық бағдарлама әзірленіп, келісу рәсімінен өтуде (қаржыландыру 66,3 млрд теңгені құрайды), ол ЖЭО-2-нің № 1, 2, 3 турбоагрегаттарын қуаты 139 МВт бу-газ қондырғысына ауыстыру жөніндегі іс-шараларды көздейді.
Аталған жобаны іске асыру қорытындысы бойынша қолда бар электр қуаты 888,2 МВт-тан 933,2 МВт-қа дейін ұлғаяды.

Еденбаев А., 74-52-15

